
Макала окуучулардын чыгармачылык ишмердүүлүк-

төрүн өнүктүрүүгө багытталган долбоор методу менен 

окутуу проблемасына арналган. Физиканы окутууда дол-

боор методу билгичтик менен колдонулса окуучулардын 

предметке карата кызыгуусу жана компетенттүүлүгү-

нүн өсүүсү менен чыгармачылык ишмердүүлүктөрү жого-

рулайт. Окуу процессинде долбоор методун пайдалануу 

жакшы натыйжаларды бере тургандыгы илимий изилдөө-

бүздө далилденди. Окуучулардын өз алдынчалыгын өнүк-

түрүү учурдагы эң зарыл көйгөйлөрдүн бири экендиги бел-

гилүү. Анткени, орто мектептер өз окуучуларын  мамле-

кет тарабынан бекитилген билим стандарттарына, анын 

негизинде жазылган программаларга жана окуу китеп-

терге көз каранды кылып алгандыгы талашсыз. Бул ыкма 

окуучулардын өз алдынча билим, билгичтик жана көндүм-

дөргө ээ болуусуна, өзгөчө чыгармачылык менен иштөө-

сүнө тоскоол болот. Дүйнөлүк практика көрсөткөндөй 

аталган проблеманы чечүүдө долбоорлор методу өтө 

маанилүү болуп эсептелет. 

Негизги сөздөр: окуучулар, чыгармачылык ишмердүү-

лүк, долбоорлук метод, компетенттүүлүк, окуучунун иш-

мердүүлүгү, мугалимдин ишмердүүлүгү, долбоор. 

Статья посвящена к проблеме обучения с использова-

нием проектного метода направленного на развитие 

творческих способностей учащихся. При правильном при-

менении проектного метода обучения физики повышается 

интерес к предмету с развитием компетентности твор-

ческой деятельности школьников. Известно, что разви-

тие самостоятельности учащихся является одной из 

важнейших проблем современности. Потому что, очевид-

но, что средние школы сделали своих учеников зависимыми 

от утвержденных государством образовательных стан-

дартов, программ и учебников, написанных на их основе. 

Данный метод препятствует самостоятельному усвое-

нию учащимися знаний, умений и навыков, особенно в 

творческой работе. Как показывает мировая практика, 

метод проектов является важным в решении данной 

проблемы. 

Ключевые слова: учащиеся, творческая деятельность, 

проектный метод, компетентность, деятельность уча-

щихся,  деятельность учителя, проект. 

The article is devoted to the problem of learning using the 

project method aimed at developing the creative abilities of 

students. With the correct application of the project method of 

teaching physics, interest in the subject increases and with the 

development of competence the creative activities of school-

children. It is known that the development of students' indepen-

dence is one of the most important problems of our time. Be-

cause, obviously, secondary schools have made their students 

dependent on state-approved educational standards, programs 

and textbooks written on their basis. This method prevents stu-

dents from self-learning knowledge, skills, especially creative 

work. As the world practice shows, the method of projects is 

important in solving this problem. 

Key words: students, creative activity, project method, 

competence, student activity, teacher activity, project. 

Билим берүү системасы жаңы жыйынтыктарга 

жетүүдө натыйжалуу педагогикалык технологияга 

таянуусу зарыл. Маселен, предметтерди окутуу масе-

лесинде окуучулардын чыгармачылык ишмердүүлүк-

төрүн өнүктүрүүгө багытталган мамилени колдонгон 

базалык билим берүү технологиясы – бул долбоор 

методу.  

Долбоорлор методунун тарыхы XIX кылымдын 

экинчи жарымында АКШда, тактап айтканда, белги-

лүү америкалык педагогдор Дж.Э. Дьюи, У.Х. Кил-

патрик жана Э.Коллингс тарабынан жүргүзүлгөн экс-

перименталдык ишмердүүлүктөрүнөн башталган. 

Бул методдун башкы идеясы билим берүү процес-

синде окуучу аткарган ишмердүүлүгү чыгармачылык 

изденүүгө негизделет. Бардыгы – турмуштан жана 

турмуш үчүн деген принципке таянат. Окуучуга са-

бак кызыктуу болгондо, окуунун мазмуну анын чы-

ныгы жашоосу менен дал келгенде, мындай ишмер-

дүүлүктүн жыйынтыгы анын турмушунда милдеттүү 

түрдө колдонууга мүмкүн болгондо чоң кызыгуу 

менен окуйт [1; 2].  

Окуучулардын өз алдынчалыгын өнүктүрүү 

учурдагы эң зарыл көйгөйлөрдүн бири экендиги бел-

гилүү. Анткени, орто мектептер өз окуучуларын 

мамлекет тарабынан бекитилген билим стандартта-

рына, анын негизинде жазылган программаларга 

жана окуу китептерге көз каранды кылып алгандыгы 

талашсыз. Бул ыкма окуучулардын өз алдынча би-

лим, билгичтик жана көндүмдөргө ээ болуусуна, өз-

гөчө чыгармачылык менен иштөөсүнө тоскоол бо-

лот. Дүйнөлүк практика көрсөткөндөй аталган проб-

леманы чечүүдө долбоорлор методу өтө маанилүү 

болуп эсептелет. Бул багытта Е.А. Авраменко, В.В. 

Васильев, Н.В. Горбунова, В.В. Гузеев, Е.Г. Каганов, 

В.Кильпатрик, Э. Коллингс, Н. Крылова, С.В. 

Малясов, Н.В. Сазонов, А.С. Сиденко, Син Е.Е., О.Е. 

Швецова ж.б. окумуштуулар теориялык жана прак-

тикалык изилдөөлөрдү жүргүзүшкөн. Алар өз эмгек-

теринде долбоорлор методу тажрыйбага (билим, бил-

гичтик жана көндүмдүн биримдиги) өз алдынча ээ 

болууга толук мүмкүнчүлүк түзүүчү негизги метод 

экендигин далилдешкен. Аталган окумуштуулардын 

бул багыттагы эмгектери практикалык мүнөзгө ээ 

болуп, Американын, Европанын, КМШ мамлекетте-

ринин орто мектептеринде предметтик окутууда сы-

налып, анын эффективдүүлүгү далилдөөнү талап 

кылбай калды. 

Окумуштуу изилдөөчү Л.Ю. Бритвинанын пики-

ринде: кылдаттык менен уюштурулган окуу процес-

синде окуучу билим алуу багытын өзү тандап, өз ал-

дынча окуп таанып-билүүнүн ишке ашырылышына 

шарт түзүлөт. Долбоорлор методунда чакан топтор-

дун курамында иштөө менен чөйрөсүндөгү адамдар 

менен коомдук карым-катнашка, алар менен кызмат-

ташууга, коллективде иштөөгө шарт түзөт, бул оку-

туунун эффективдүүлүгүн жогорулатат [3].  

Долбоор методу орто мектептерде окуучуну 

турмушка даярдоого, өзгөрүлүүчү шарттарга ыңгай-

лаша алган жана ар түрдүү кырдаалдарда өзүн туура 

алып жүрүү жөндөмдүүлүктөрүн калыптандырууга 

багытталган. Себеби, «долбоордук ишмердүүлүк» 

жоопкерчиликтүү тандоо жасоого жана жөндөмдүү-

лүктөрдү калыптандырууга мүмкүн болгон ишмер-

дүүлүктүн формасы [4].  

Дүйнөлүк тажырыйбанын анализи ар түрдүү 

мамлекеттердин билим берүү системаларында дол-

боор методунун кеӊири колдонула тургандыгын 

изилдөөлөр көрсөттү. Мезгилдин талабы боюнча 

окуучуларга бул же тигил маалыматтын суммасын 

гана бербестен, ал билимдерди өз алдынча алууга 

аны практикада өз алдынча колдонууга башкача айт-

канда, чыгармачылык менен иштөөгө үйрөтүү зарыл.  

Ар бир 5-10 жылда кесиптик ишмердүүлүктүн 

жаңы багыттары пайда болуп жана талап кылынып 

турат. Бул өзгөчөлүк адамдардан жогорку ишмер-

дүүлүктү талап кылат. «Өмүр бою алынуучу билим» 

деген ураан бекеринен актуалдуулугун жоготкон 

жок. Ар бир мектеп бүтүрүүчүсү өмүр бою окууга 

даяр болуусу керек. Тактап айтканда жаңы материал-

дар жана технологиялар менен иштөөнү үйрөнүү, 

өзүнүн кесиптик чеберчилигин системалуу жогору-

латууга жана кошумча билим алууга машыгуу.  

Долбоор методу окуучунун чыгармачылыгын 

калыптандыруу үчүн «табигый чөйрө» түзүүнүн эң 

аз каражат сарпталуучу жолу болуп эсептелет. Ант-

кени, бул ишмердүүлүк реалдуу шарттарга макси-

малдуу жакындатылган [5]. 

Долбоорлор методу педагогикалык технология 

катары ишмердүүлүктүн так алгоритмин талап кыл-

байт, чыгармачылык мамилени четте калтырбайт, 

бирок долбоордук ишмердүүлүктүн логикасын жана 

принциптерин туура сактоо талабын коёт.  

Долбоордун үстүндө иштөө процедурасын 6 

этапка бөлүүгө болот. Долбоордун үстүндө иштөө 

этаптарынын ырааттуулугу таанып-билүү ишмердүү-

лүгүнүн этаптарына дал келет: проблемалуу кырдаал 

– ал проблемада берилгенди жана адамдын аңдап би-

лүүсү – проблеманы чечүүнүн жолдорун издөө – 

проблеманы чечүү. Долбоордун үстүндө иштөө этап-

тарын төмөнкү түрдө берүүгө болот:  

1. Изилдөө этабы.  

2. Аналитикалык этап.  

3. Практикалык этап.  

4. Презентациялык этап.  

5. Текшерүүчү этап [6].  

Биз долбоор ыкмасы боюнча методикалык көр-

сөтмөлөрдү мектептердин окуу процессинде колдо-

нуп, сынактан өткөрүү максатында педагогикалык 

эксперимент жүргүздүк. Долбоор ыкмасы менен 

окуучуларга окутуу ыкмасынын артыкчылыктары 

жөнүндө маалымат берилди жана алардын аң-сези-

минин, ой-жүгүртүүсүнүн, изденүүчүлүгүнүн, чыгар-

мачылык жөндөмдүүлүгүнүн өнүгүшүнө түрткү бере 

тургандыгы айтылды. Төмөндө долбоордук окутуу 

боюнча мисал келтиребиз. 

Долбоордун темасы: Электр-магниттик ин-

дукция жана индукциялык катушка. 

Долбоордун максаты: Электр-магниттик индук-

ция кубулушун окуп үйрөнүү жана аны тажрыйбада 

текшерүү, өз алдынча катушка жасоону үйрөнүү 

жана аны колдонуп тажрыйба жасоо. 

Долбоордун билим берүүчү милдеттери: 

- окуучуларды Фарадейдин тажрыйбалары ме-

нен тааныштыруу; 

- окуучуларга электр-магниттик индукция кубу-

лушун окуп үйрөтүү; 

- окуучуларды өз алдынча катушка жасоого 

жана аны менен тажрыйба жасоого үйрөтүү, практи-

калык жыйынтыкка жетишүү. 

Долбоордун өнүктүрүүчү милдеттери: 

- окуучулардын билим алуу кызыкчылыгын 

арттыруу; 

- окуучулардын өз алдынча чыгармачылык ме-

нен иштөөсүн калыптандыруу; 

- алган билимдерин практикада колдоно билүү-

сүн өнүктүрүү. 

Долбоордун тарбия берүүчү милдеттери: 

- жолдошторунун ортосундагы достук мамиле-

ни бекемдөөгө үйрөтүү; 

- талыкпай эмгектенүүгө үйрөтүү; 

- коолектив менен иштөөгө, дисциплинардуу-

лукка жана тыкандыкка тарбиялоо. 

Сабактын түрү: билимдерди колдонуу жана 

билгичтик көндүмдөрдү калыптандыруу сабагы. 

Жабдуулар жана каражаттар: күчтүү тик 

бурчтуу магнит, 1,5 метр жез өткөргүчү, компас, ста-

кан, 4 бекитүүчү өткөргүч, сызгыч, кайчы. 

1-таблица  

Электр-магниттик индукция жана индукциялык катушка темасы  

боюнча долбоордук окутуунун этаптары 

 

№ Долбоорду түзүүнүн,  

иш жүзүнө ашыруунун 

этаптары жана 

процедурасы 

Мугалимдин ишмердүүлүгү Окуучунун ишмердүүлүгү 

1. Долбоордун  

максатын аныктоо 

 

 

 

Мугалим иштин максатын баяндайт:  

Электр-магниттик индукция кубулу-

шун окуп үйрөнүү жана аны тажрый-

бада текшерүү. 

 

2. Өтүлгөн материалдарды 

кайталоо 

 

Изденүү (китептерден, 

интернет булактарынан 

ж.б. маалымат булакта-

рынан)  

Өтүлгөн материал боюнча төмөндөгү-

дөй суроолорду берет: 

1. Биринчи жолу электромагниттик 

индукция кубулушун ким ачкан? 

2. Фарадейдин тажрыйбалары? 

3. Электромагниттик индукция кубу-

лушу деген эмне? 

4. Индукциялык ток деген эмне? 

5. Электромагниттик индукция кубу-

лушу байкалышы үчүн кандай шарт-

тар аткарылышы керек? 

Электромагниттик индукция кубулу-

шун тажрыйбада аныктоо проблема-

сын коет. 

 

Керектүү маалымат булактарын 

издөөгө жардам берет, өзү да 

маалымат булагы болуп эсептелет.  

 

 

Долбоордук иш боюнча проблемалар-

ды окуучулар менен биргеликте 

анализдейт. 

 

 

Окуучулар суроолорго жооп беришет: 

1. 1820-жылы Эрстед электр тогунун магнит 

жебесине жасаган аракетин ачкан. Анын алган 

жыйынтыгы электр тогунун жардамында магнит 

талаасын алууга болорун далилдеген. Ал эми 

англиялык физик М.Фарадей бул кубулуштун 

экинчи жагын магнит талаасынын жардамы менен 

электр тогун алуунун жолун издеген. Ал он жыл 

изденип, 1831-жылы магнит талаасынын жардамы 

менен электр тогун алууга жетишкен.  

2. Фарадейдин тажрыйбалары. 

Гальванометрге туташтырылган катушканын 

ичине түз магнитти киргизсек, гальванометрдин 

жебеси кандайдыр бурчка кыйшаят. Бул чынжырда 

индукциялык токтун пайда болгондугун көрсөтөт. 

Эгер магнитти сууруп алсак, жебе экинчи жакка 

кыйшаят. Мында да индукциялык ток пайда болот. 

Эгер магнитти катушканын ички көңдөйүнө 

киргизип, бирок кыймылсыз калтырсак, жебе 

кыймылга келбейт, чынжырда ток пайда болбойт. 

Индукциялык ток пайда болуш үчүн магнит ка-

тушкага карата кыймылда болушу керек. Эгер 

магнитти кыймылсыз калтырып, катушканы кый-

мылга келтирсек, анда индукциялык ток пайда 

болот (схемасын чийип түшүндүрүп беришет).  

Ошентип, турактуу магнит кыймылга келгенде 

анын магнит талаасы өзгөрөт, анын күч сызыктары 

катушканын оромдорун кесип өтүп, өткөргүчтүн 

ичиндеги эркин электрондордун иреттүү 

кыймылына алып келет. Ал токту пайда кылат. 

3. Өзгөрмө магнит талаасынын жардамы менен 

электр тогун алуу электр-магиниттик индукция 

кубулушу деп аталат. 

4. Электр-магниттик индукция кубулушунда 

пайда болгон ток индукциялык ток деп аталат. 

5. Бул кубулуш байкалышы үчүн төмөнкү шарт-

тар аткарылышы керек: 

- гальванометр менен катушкадан турган чын-

жырдын туюк болушу; 

- магнит талаасынын өзгөрүшү; 

- өзгөрмө магнит талааасынын күч сызыктары ка-

тушканын оромдорун кесип өтүшү. 

3. Тажрыйбаны  

аткаруунун шартын 

аныктоо 

Тажрыйбанын класста же үй шартын-

да аткарыла тургандыгын аныктайт. 

Биздин учурда тажрыйбаны класста 

жасайбыз, бирок бул тажрыйбаны 

үйдө да аткарууга болот. 

Окуучулар тажрыйба аткарууга карата методи-

калык көрсөтмөлөр менен таанышат, кошумча 

адабияттарды окуп чыгышат. 

4.  Куралдарды жана  

жабдууларды даярдоо, 

тандоо. 

Мугалим колдонулуучу куралдарды, 

жабдууларды даярдайт же айрымда-

рын окуучуларга колго жасоо боюнча 

тапшырма берет. 

Окуучулар куралдарды чогултуп, колго жасап 

чыгышат да, тажрыйба жасоого даярдашат. 

Керектүү куралдар: күчтүү тик бурчтуу магнит, 

1,5 метр жез өткөргүчү, компас, стакан, 4 беки-

түүчү өткөргүч, сызгыч, кайчы. 

5. Тажрыйба жасоого 

даярдануу 

Мугалим ишти аткаруунун тартиби 

менен тааныштырат. 

 

Бардык процессти координациялайт. 

 

Окуучулардын долбоор менен ийги-

ликтүү иштөөсү үчүн үзгүлтүксүз 

байланышты сактайт. 

 

Окуучулар аткарып жаткан иштерди 

текшерип жана оңдоп турат. 

Окуучулар төмөнкү иштерди аткара башташат: 

1. Эки жагынан 45 см калгандай кылып, жез өт-

көргүчүн стаканга оройбуз. Калың, тыгыз ором – 

катушка жасалышы керек. 

2. Катушканы стакандан чыгарып, аны төрт 

жеринен өткөргүчтүн кесиндиси менен бекитүү 

зарыл. Катушка калың жана тыгыз болушу шарт. 

3. Компасты даярдоо керек. 

4. Катушкадан кеткен өткөргүчтүн учтары менен 

компас оролот. Эки жагын тең бир багытта ороп, 

алардын учтары туташтырылат. 

5. Катушканы бир колго, ал эми магнитти – 

экинчисине кармоо керек. Магнитти катушканын 

ортосуна жай коюп, кайра чыгарабыз. Компастын 

жебесине көз салабыз. 

Компастын жебеси кыйшайгандыгын байкайбыз. 

Аны төмөндөгүдөй түшүндүрөбүз: турактуу  

магнит кыймылдаганда, катушканын оромдорун 

кесип өткөндө, анын айланасында магнит талаасы 

пайда болот да, ал өткөргүчкө таасир этет, б.а. 

өткөргүчтүн ичинде эркин электрондордун багыт-

туу кыймылы пайда болуп, индукциялык токту 

пайда кылат, ал компастын жебесине таасирин 

тийгизет, жебе кыйшаят. Электр-магниттик 

индукция кубулушу байкалат. 

6. 
Долбоордун 

жыйынтыгын жалпылоо 

Мугалим окуучулардан өз алдынча 

жыйынтык чыгаруу керектигин айтат.  

Электромагниттик индукция ку-бу-

лушуна керектүү куралдарды, таж-

рыйбанын ар бир аткарылган стадия-

сын сүрөткө тартып келип көрсө-

түүлөрү керектигин, о.э. кошумча 

тапшырма Майкл Фарадейдин кыс-

кача автобиографиясын жана анын 

илимий ачылыштары жөнүндө маалы-

маттарды, долбоорго кошуп келүүнү 

сунуштайт. 

Окуучулар жыйынтык чыгарышат: электр заряды 

түзгөн электр талаасынын күч сызыктары оң 

заряддан башталып терс заряд менен бүтөт. Магнит 

талаасынын өзгөрүшү менен пайда болгон электр 

талаасынын күч сызыктары ошол өзгөрмө магнит 

талаасы менен байланышта болот. Электр талаасы 

жана магнит талаасы бири-бири менен байланыш-

та, ошондуктан бул жерде өз алдынча электр же 

магнит талаа жөнүндө сөз болбостон электр-маг-

ниттик талаа, о.э. электр-магниттик индукция кубу-

лушу жөнүндө сөз болот. Бул кубулуш электр гене-

раторлорунда жана трансформаторлордо колдону-

лат. 

7. 
Долбоор боюнча отчет 

жазуу 

Ишти жасалгалоонун тартибин жана 

талаптарын сунуштайт.  

Мугалим долбоордун отчетун доклад, 

реферат, слайд ж.б. түрүндө 

жасалгалап келүүсүн айтат. 

Долбоордун отчетун аткаруу тартиби боюнча 

доклад, реферат же слайд түрүндө даярдашат. 

8. 
Долбоорду коргоо Долбоордун жалпы жыйынтыгына  

так, туура анализ берүү. 

 Окуучулардын долбоорду аткаруу-

дагы ишмердүүлүктөрүн, билимин, 

жөндөмдүүлүктөрүн баалоо. 

Долбоордук ишин класстын алдында же мектепте 

уюштурулган класстар аралык окуу конферен-

цияларында коргоо, презентациялоо, дискуссия-

ларга катышуу. Алган билимдерин практикада, 

турмушта колдоно билүү. 

Долбоордук ишмердүүлүк, эң оболу, окуучулар-

дын өз алдынчалыгынын өнүгүшүнө, окутуу процес-

син ийкемдүү уюштурулушуна жана алардын чыгар-

мачылык ишмердүүлүгүнүн өнүгүүсүнө шарт түзөө-

рү байкалды.  

Долбоор ыкмасы боюнча даярдалган сабактар-

дын жана класстан тышкаркы иш чаралардын иштел-

мелерин эффективдүү колдонуу окуучулардын би-

лим сапатынын өсүшүнө чоң таасир бере турганды-

гы көрүндү.  

